
Հայաստանի Հանրապետության 2022 թվականի պետական բյուջեի մասին օրենքում վերաբաշխում, լրացումներ և Հայաստանի Հանրապետության կառավարության 2021 թվականի դեկտեմբերի  23-ի N 2121-Ն որոշման մեջ փոփոխություններ և  լրացումներ կատարելու մասին
ՀՀ կառավարության որոշման նախագծի ընդունման

1. Նախագծի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է  Վիճակագրական կոմիտեի (այսուհետ՝ Կոմիտե) սերվերային սենյակի համար ինքնաշխատ գործարկումով օդորակիչների ձեռքբերմամբ՝ անհրաժեշտ ջերմաստիճան ապահովելու նպատակով: 
 2. Ընթացիկ իրավիճակը և խնդիրները
Կոմիտեի սերվերային սենյակի երկու օդորակիչները երկար տարիներ աշխատել են շուրջօրյա գրաֆիկով, այդ թվում՝ հոսանքի հաճախակի չնախատեսված անջատումների և տատանումների պայմաններում ապահովելով սերվերների բնականոն աշխատանքը: Ներկա պահին օդորակիչներից մեկը չի աշխատում, իսկ մյուսը հոսանքի տատանումներից հետո ինքնաշխատ չի գործարկվում: Չնայած այն հանգամանքին, որ Կոմիտեի կողմից պարբերաբար վերանորոգվել են վերոնշյալ օդորակիչները, սակայն վերջիններս ֆիզիկապես ու բարոյապես մաշված են և շուրջօրյա շահագործման համար պիտանի չեն: Միաժամանակ, սենյակի ջերմաստիճանի +23oC-ի գերազանցման դեպքում վտանգվում է սերվերային սենյակում տեղադրված թանկարժեք սարքավորումների աշխատանքը, ինչը կարող է հանգեցնել տվյալների բազաների կորստի:
Հարկ է նշել, որ Կոմիտեի հիմնական սերվերային հանգույցին զուգահեռ պետք է կահավորվի նաև պահուստային հանգույցը՝ տվյալների արդյունավետ և հուսալի կրկնօրինակումն ապահովե​լու նպատակով: Հետևաբար, խնդրի կարգավորման համար անհրաժեշտություն է առաջանում ձեռք բերել թվով երեք ինքնաշխատ գործարկումով օդորակիչներ՝ երկուսը հիմնական սերվերային հանգույցի համար, մեկը՝ պահուստային:
Ելնելով վերոգրյալից՝ երեք օդորակիչներ ձեռք բերելու համար (յուրաքանչյուրը 270.0 հազար դրամ միավոր արժեքով) Կոմիտեին անհրաժեշտ է «Վարչական սարքավորումներ» /5122/ հոդվածով նախատեսել 810.0 հազար դրամ, քանի որ ՀՀ 2022 թվականի պետական բյուջեով նման ծախսեր կատարելու համար ֆինանսական միջոցներ նախատեսված չեն:
Օդորակիչների ձեռքբերումը նախատեսվում է իրականացնել «մեկ անձ» գնման ընթացակարգով՝ հիմք ընդունելով «Գնումների մասին» ՀՀ օրենքի 23-րդ հոդվածի            1-ին մասի 4-րդ կետը և ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 23-րդ կետի 1-ին ենթակետը: 
3. Կարգավորման նպատակը և բնույթը

Սույն որոշման նախագծով առաջարկվում է Կոմիտեի «1143. Ազգային պաշտոնական վիճակագրության արտադրություն և տարածում»  ծրագրի շրջանակում կատարել վերաբաշխում, համաձայն որի՝ «11001. Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում»  միջոցառման գծով սահմանված բյուջետային հատկացումներից 810.0 հազար դրամ ուղղել «31003. ՀՀ վիճակագրական կոմիտեի տեխնիկական կարողությունների զարգացում» միջոցառմանը:

4. Ակնկալվող արդյունքը
Նախագծի ընդունման արդյունքում կապահովվի Կոմիտեի սերվերային սենյակում տեղադրված սարքավորումների բնականոն աշխատանքը: 
5. Նախագծի ընդունման կապակցությամբ  ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ ՀՀ պետական բյուջեի եկամուտներում և ծախսերում ավելացում կամ նվազեցում չի նախատեսվում:

6. Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը

Նախագծի ընդունումը այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

7.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում համապատասխան ռազմավարական փաստաթղթերից:
8. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Կոմիտեի ֆինանսատնտեսագիտական բաժնի կողմից, Նախագծի մշակման գործընթացում այլ ինստիտուտներ և անձինք չեն ներգրավվել:
